
ANARI negu gorriak
selektah kolektiboa

berriak agenda...



EDITORIALA

metakzine
Argitaratzen du: Metak
Testuak: eragin.com
Diseinua eta maketazioa: Metart
Azaleko argazkia: Galder Izagirre

Metak
Eguzkitza karrika 13, 20.304 Irun. EH
Tel: 34 943 63 31 37 • Fax: 34 943 63 31 30

info@musikametak.com
www.musikametak.com

Urteko zerrendak iritsiko zaizkigu aurki, disko,
kantu, kontzertu, bideoklip zuk-nahi-ataleko
urteko onenarekin osatutako hamaika zerrenda
iritsiko zaizkigu hurrengo aste-hilabetean. Ados,
ez datoz gaizki horrelakoak ezagutu ez dugun
eta aholku orokor gisa hartu dezakegun egile,
disko edo kantu hura bilatzeko. Beti ere
kaleratzen dituen komunikabideari halako
objektibotasuna (ezinezkoa musikaren
ingu ruan  m in t za t zen  gaude la r i k )
aurresuposatzen badiogu. Norberak bere
zerrenda egingo du horrelakoak ikustekoan
eta zenbait kuttun faltan botako ditu, egongo
da, Anariren Zebra eta Lisabören berria jarriko
lituzkeenak. Biok edo Eraso! taldeena goi
goian kokatuko lituzkeen metal doinuen
zalea, Makalarenarekin dantza onenak egin
dituena, DVD onenaren bila dabilena eta
Negu Gorriak taldearena topatu duena,
zuzeneko onenen artean Kuraia aurkitu ez
eta zerrenda harriduraz  begiratzen duena,
Sorkun kantari onenen artean kokatu
beharko litzatekeela uste duena....
Zerrendak hamaika, baina finean, aholku
edo iritzi soilak.  Bada aldiz, haratako
doana eta bat-batean euskal kanturik
onena bilatu nahi  duena, eta gure
laguntza eskatzen diguna SMS bidez,
baita lortu ere... hau marka
Eta bada ere zerrenda krudelagorik, non
azaltzea baita kezkagarria, gure
besarkada Iker Beristain eta Madrilen
18/98 aferan epaituak izaten ari direnei,
hori bai urteko zerrendetako bat.
.

ANARI
ausart eta gordin

Arg. Galder Izagirre

Zure aurreko diskoekin alderatuz, “Zebra” disko berriak dakarren aldaketa
nabarmena da (soinuari, konposaketari eta zure ahotsari dagokienez).
Zeri erantzuten dio?
Beno, sormenaren inguruan gabiltzanez gustatzen zait zerbait egiten jarri eta aurrerago
jartzea muga. Horretan ematen dut denbora; orain dela hiru urte disko bat grabatu
izan banu, “Habiak”-era joko luke eta ez nuke nahi bi disko berdina egiterik.
Konposaketan ez dakit halako alderik dagoen, lehen diskora jotzen du behar bada,
ez dakit. Eta ahotsean ere, nahi izan dut neure burua beste eremu batzuetara eraman.

Bonberenean grabatu duzue, Txapekin. Azkenaldian harengana jende asko
joaten ari da. Zuk zeren bila jo zenuen harengana?
Txapengana zeren bila jo nuen pribatuagoa da baina...ja, ja... Pil-Pil-a grabatu
genuenean oso gustura geratu nintzen soinuarekin. Gainera, oso lagunak gara eta
biontzat erronka moduko bat izan zen disko honetan lan egitea; berak hala hartu
zuen, eta neuk ere bai.

Abesti batzuetan, ahotsetan ez, baina Ruper Ordorika etorri zait gogora.
Ausartegia izango da hori esatea, baino halaxe otu zait behintzat… Zer

diozu zuk?
Ez zait ausardia iruditzen Ruperrek nire subkontzientean egoteko puntu
asko ditu, asko entzun baitut, baina zaila egiten zait hori ikustea. Zaila da
nork bere burua kanpotik ikustea.

Musikari aski ezagunez osatutako banda ez ezik, kolaboratzaile
dezente inguratu dituzu diskora, eta ez dira edonolakoak! Gainera,
txori batek esan didanez, Borjak oso konponketa eta detaile politak

egin ditu…
Txori asko dago diskoan. Mikel Laboari apustua luzatu diot ea zeinen

diskoak duen txori gehiago barruan (bere disko berriak “Txoriek”
izena du). Ondo esan du txori horrek. Gauza zoragarriak egin

ditu Borjak. Abesti askotan berak tiratu du eta neu eraman nau.
Hori oso aberasgarria izan da. Audienceko Gaizka eta Hanot

ere izan dira; Atom Rhumbako Rober ere, Xabi Erkizia, Jabi
Amodio... oso gustura nago.

Duela hamar urte, elkarrizketa batean, Morauk esan
zuen “ausardia behar da horrela biluzteko”, zuri buruz
ari zela. Oraingoan ere,  bakardadea, grinak, beldurrak,
giza harremanak… plazaratu dituzu. Ausardia hori
beharrezkoa da kantatzen duzuna kantatzeko?
Uste dut disko hau dela denetan ausartena. Hitzak lan
itzela eman didate. Ni baino ausartagoak mila daude.
Pasatzen da,  poes iaren eremua uk i tzean
despertsonalizatu egiten dela agian, nik horrekin asko
ezkutatu izan dut, oraingo honetan ez ordea.

Naufragoak kantuan, gizakia nahikoa miserablea
izatera heldu daitekeela esaten duzula ematen du.
Interpretazio zuzena da hori?
Miserablea baino ahula esango nuke. Zerbaitengatik
borroka egin beharrean, zerbaiten kontra ari garela, ez
dugula libre aukeratzen. Eta ahuldade horrek, sarri,
miserable bihurtzen gaitu.

“Zebra” du izenburua Anariren hirugarren lan luzeak. Bosturte igaro dira bere azken diskoa argitara emanzuenetik. Denborak aldaketari bide eman dio.Oraingo honetan, Anarik desberdin kantatu dueta soinu elektriko eta rockzaleago batean lekutuda.
Gainera, tiretan haragia kenduko balu, abeslariazkoitiarra ez litzateke gehiago biluztuko,hain gordinki azaleratu ditu barruko kezkakbere disko berrian.Anari musikari bikainez inguratu da “Zebra”egiteko, alegia, euskal musikaren “hall offame”-n egotea mereziko luketenmusikariez (Inoren Ero Niren parteinstrumentala gehi kolaboratzaile mordoa–Audience, Athom Rumba…–) eta rockindependente eta gihartsuaren usainahartu diogu azken emaitzari, beti ere,konposaketa bikainetan pausatua dena,eta hemen esatea itsusi izan badaitekeere, ziur egon, ez aurtengo, baizik etaazken urteotako euskal musikak emanduen diskorik onenetarikoaren aurreangaudela.

Zebra CD



NEGU GORRIAK
Ikus-entzuneko bidaia

1990-2001 DVD+CD

1990ean hasi zen zazpi urteko bidai musikala, entzuleriarengan, musikariengan
eta hainbat talderengan sekulako eragina izango zuen doinu berriak zekartzan
makina (mezuak zabaltzeko makina ere bazena): Negu Gorriak, edo Mikel Laboaren
“Gaberako aterbea” kantutik ateratako izena zeraman hirukoa: Kortatutik zetozen
Fermin eta Iñigo Muguruza anaiak eta Kaki Arkarazo (M-ak). Gerora, Mikel Anestesia
(Estigia) eta Mikel Abrego (Bap!!) gehitu zitzaizkien. Lehena thrashatik zetorren,
bigarrena berriz, hardcore mundutik. Musikari hauen jatorri desberdinen gisara,
Negu Gorriakek hainbat iturritik edan zuen, aniztasuna taldearen bereizgarria
bihurtuz: hip-hopa, hardcorea, punka, euskal sustraiak, rocka, duba… Estilo
hauetako batzuk ez ziren oso ezagunak gurean. Bostek ala bostek belaunaldi
baten soinu banda eraiki zuten, euskal musikaren erreferente nagusienetakoa
bihurtuz 90eko hamarkadaren lehen erdian. Garai berrietan sartuta ginen jada.
Euskal rocka aberasteko etorri zen boskotea.

Negu Gorriak-ek 1990ean estreinako disko luzea argitaratu zuen: kontzeptu
aldaketa zekarren eta Napartheid, Raggamuffin jaia edo Bertso-hop bezalako
kantuekin batera, Radio Rahim entzun genuen estreinakoz, gantxo handiko kantua,
rap ukabilkada, hatz koskoetan tatuatua… Nola ez, DVDak abesti horren bideoklipa
dakar. Eta baita urte horretan Herrera de la Manchan egin zen euskal preso
politikoen aldeko ekitaldian 10.000 pertsonen aurrean jo zuteneko kontzertua:
aipatutakoez gain, Hator hator, Oker dabiltza, Esan ozenki, Amodiozko kanta eta
Gabeko aterbea dira ikus eta entzungai diren kantuak.

Trena geldiezina zen jada. 1991 urtearekin batera Esan Ozenki Records zigilua
sortu eta bigarren lan luzea argitara eman zuen Irungo taldeak: “Gure jarrera”,
kantu borobilez osaturiko disko borobila. Ondoren, Tour 91 Gora Herria Power to
the People nazioarteko lehenengo birari ekin zioten (esan beharra dago Mikel
Abrego taldeko partaide bilakatu zela bira horretan), zeinari beste bat jarraitu
zitzaion: 91+1 tourra: Ez dezagun sal, Zipaioen matxinada, Lehendabiziko bala,
Seinalea, B.S.O, Gora Herria, Irakatsitako historia, Apatxe gaua… hauek guztiak
eta gehiago ikusgai ditugu DVDan, eta baita 1991ko Gora herria bideoklipa ere.



1993an “Borreroak baditu milaka aurpegi” argitaratu zuen boskoteak. Lan

mardulagoa, dudarik gabe. Disko horri izena eman zion kantuaren bideoklipa

(eta bere making offa, helikopteroa eta guzti erabili zuten bideoa egiteko!!!)

NGTB izeneko albistegi bitxian dago ikusgai. Aurkezle gazte batek bide

ematen die atal desberdinei, eta hala, Bi doberman beltz kantua (zuzeneko

soinuarekin) Toulouse, Paris edota Donostian (Egunkariaren aldeko festa)

grabatutako irudiez lagunduta ikusten da eta berdin Hipocrisiari stop!, izen

bereko tourreko irudiez –Finlandia, Suitza, Alemania edota Katalunian

hartutakoak– lagunduta. Gero, aurkezleak Salvadorren egin zuten biraren

irudiak aurkeztuko dizkigu edota Mikel Anestesiaren epaiketara eramango

gaitu, zeinean Donostiako epaitegiaren aurrean kamioi baten gainean kontzertu

pirata bat eman zuen Neguk intsumisoaren alde. NG telebistan albiste gehiago

daude ordea: Berako Nafarroa Oinez festarako eginiko Izokin euskaldun

baten historia kantua adibidez, eta JFK piezaren doinupean Hego Amerikan

egindako bira.

“Hipokrisiari stop hypocrisy tour 1993” zuzeneko diskoa argitaratu ondotik,

1995 heldu zen, “Ideia zabaldu” disko distiratsuaren urtea eta baita Oiartzungo

Hitz Egin kontzertu gogoangarriaren urtea, adierazpen askatasunaren aldeko

jaialditzarra (non Esan Ozenkiko talde guzti guztiak izan ziren oholtza

gainean beste gonbidatu batzuekin batera), Negu Gorriak

Galindorekin zuen gatazkaren testuinguruan kokatu

behar dena. Kontzertu horretatik kantu bakarra zegoen
argitaratua orain arte: Borreroak baditu milaka aurpegi.
DVD honetan gau horretan entzundako beste hiru
kanta bildu dira gure gozamenerako: Salam agur, Nire
baitan daude biak eta Radio Rahim.

1996 berriz, agurraren urtea izan zen. “Salam agur”

estudioko diskoa kaleratu zuten, non beren bizitzen BSOren

15 kantu bertsioneatu zituzten. “Ustelkeria” diskoa ere argitara

eman zuten handik gutxira, Hitz Egin kanpainan lagundu

zutenentzako opari gisa. Eta ondoren negukide bakoitzak bere bideari ekin

zion (ez gara hemen haien joan etorriak kontatzen hasiko), patuak, edo, hobe,

epai batek berriz juntatu zituen arte. “Geurea da garaipena” leloa inoiz baino

benetakoagoa bihurtu zen, Galindorekin zuten aferan garaile atera baitziren.

Ospatu beharra zegoen. 2001ean, taldea desagertu eta bost urtera, hiru

kontzertu egin zituen Negu Gorriak-ek (bi zeuden aurreikusita), Baionan bat

eta Donostian gainontzekoak. 30.000 pertsona 3 kontzertuetan, 6.000 Baionan

eta bi belodromo beteta. Mintzagai dugun DVDak Donostiako kontzertuko

hamabi kantu jasotzen ditu, CDan lau kantu gehiago direlarik entzungai,

guztiak ere otsailaren 23ko kontzertu hartan grabatuak: Ez dut ezer esan

nahi, Hitz egin!, kaixo, Errespetua, Itxafero mekanikoa, Aizu, NG Geurea da

garaipena…

Agur polita (eta historikoa) izan zen lehen aipatzen genuen soinu banda

horren doinupean zahartu zirenentzat eta aukera ederra aurretik inoiz

zuzenean ikusia ez zutenentzat. Zinez.



HISTORIA LABURRA
1999. urtean, rap eta orohar, musika beltzaren zaletu amorratuak garen Zigor Dz,Molte Mc, Daddy Jeff, Wanka eta Aritz Sound System-ek Selektah Kolektiboa sortzendugu. Hasieratik, kolektibo izaera ematen diogu egitasmo berri honi, Kolektibokopartaide bakoitzak, bere aldetik, independenteki eta askatasun osoz gauzak egitekoaukera izan dezan eta era berean, hasieratik, Kolektiboko partaide izan ez arrenbaina gure helburuekin bat egiten duen orori, ateak zabalik utziaz.
HELBURUAK
Euskal Herrian oraindik ezezaguna den musika beltza zabaldu eta ezagutarazi etaEuskal Herrian, konpromiso politiko batetik, musika beltza euskaraz egin daitekeelaerakutsi.

BITARTEKOAK
1-Diskoak eta kontzertuak

Bi disko; “Euskal Hip-Hop” (Esan Ozenki) eta “Esperientzien etorbidetik” (Metak) eta diskoen kantuekin ehunka kontzertu eman ditugu (eskerrak antolatzaileeta ikus entzuleei)

2- Festa eta sound systemak.
Euskal Herrian musika erakusteko eta musikarekin gozatzeko moduak zabaldu nahian, jamaikar sound systemak oinarri hartuta, hainbat festa egin ditugu.

3- Bestelakoak (irrati saio, idatzi, e.a.)

2005
Kantu berriak prestatuta, eta Metak diskoetxearen babes guztiarekin, diskoa grabatzenhasten gara. Bizitzaren gora beherak medio, guk nahi dugun emaitza lortzekobaldintzarik gabe, oraingoz diskoa ez kaleratzea erabakitzen dugu.Selektah Kolektiboko partaideok, Selektah bezala edo bakoitza bere aldetik (orainarte egin bezala), musika beltzaren bidean jarraituko dugula argi dugu eta denborakesango du, disko berria aterako dugun ala ez. Gogo faltagatik ez da izango behintzat.Eskerrak eman nahi dizkiogu Metak diskoetxeko lagunei eta urte guzti hauetan,nola edo ala, babesa eta maitasuna eman diguten guztioi. Azkenik, publikokibarkamenak eskatu nahi ditugu, diskoaren iragarpenak sortuko zitueneragozpenengatik.

Musika beltzaren itzala zabaltzen jarraitzen dugu!
Riddim Selektah!

SELEKTAH KOLEKTIBOA
PRENTSA OHARRA



BERRIAK

ANARI
Anari kaleratu berri duen Zebra diskoaren
zuzeneko aurkezpenak prestatze lanetan
izango da egun. Izan ere bada estreinako

kontzertuarendako data eta tokia. Azkoitian,
bere herrian, izango da, hamaika musika

egitasmo ahalbidetu dituen Mataderoan hain
zuzen ere, 2006ko otsailaren 5ean. Has dadin

bada atzerako kontaketa

KURAIA ETA SORKUN
DURANGOKO AZOKAN
Kuraia eta Sorkun izango dira

segur aski beraien emanaldietan
jende gehien biltzen duten

taldeetariko bik,  batak zein
besteak maiz jarri dute

txarteldegian agorturik afitxa, bada
elkarrekin ikusteko aukera

paregabea izanen da abenduaren
8an Durangoko Plateruenan
Euskal Disko eta Liburuaren

Azokaren karietara. Zatoz, ez
zaizu damutuko eta.

THE SOLANOS
The Solanos taldeak hainbat eta hainbat
gaztetxe, taberna eta bestelako aretoak
berotzen eta iraultzen ari da azkenaldian
beraien zuzenekoarekin estreinako diskoa
aurkezteko aitzakira. Segidan abenduko
datak dituzue, kasu zure herrira heltzen

badira ezin izango diozu familiari ihes
egin eta...

Abendua 2005
02 Zaragoza  + Zizateh 

03 Sallent (L'Envelant) + Strombers 
04 Cardona (Mercat del Blat) + Zizateh 

05 Manresa (El Vermell)
06 Barcelona (Sidecar)

08 Orio (Txosnak) + IPI 
10 Alegi (Gaztetxea)

23 Hernani (Haida taberna)



Kontzertuak
Betagarri

Abendua 2005
01 Bremen (D) (Lagerhaus)
02 Hamburg (D) (Knust)
03 Hagen (Kuz Pelmke)
04 Gottingen (Musa)
06 Zürich (Rote fabrik) + Sagarroi 
07 Luzern (CH) (Boa) + Sagarroi 
09 Munich (D) (Fierwerk)

Eraso!
Abendua 2005
02 Olazti (Gaztetxea) + Une 
05 Durango (Plateruena Kafe Antzokia) + Surfin Kaos + Gose 
10 Ondarroa (Gaztetxea) + Gose 
16 Hondarribia (Truck ) +  Surfin Kaos + Gose 
17 Alegi (Gaztetxearen urtemuga) + Surfin Kaos 
23 Hazparne (Gaztetxea)

Inoren Ero Ni
Abendua 2005
16 Riudarenas - Girona (Vietnam) + Kuraia 

Kuraia
Abendua 2005
08 Durango (Plateruena Kafe Antzokia) + Sorkun 
16 Riudarenas - Girona (Vietnam) + Inoren Ero Ni 
17 Barcelona (C.S.O. Guinardo) +  Elektroduendes 

Maddi Oihenart/Josetxo Goia-Aribe
 Abendua 2005

03 Araia (Andramari zinema)
15 Durango (Kafe Antzokia)

Makala
Abendua 2005
07 Durango (Atxo Fun Fun)
13 Berlin (Kaffe Burger)
15 Berlin (Kaffe Burger)
17 Berlin (Lovelite)

Sagarroi
Abendua 2005
01 Gasteiz (Parral taberna) + The Solanos 
06 Zürich (Rote fabrik) + Betagarri 
07 Luzern (CH) (Boa) + Betagarri 
08 Basel (Hirscheneck)
09 Schaffhausen (Tab Tab)
10 St. Gallen (Grabenhalle)

Sorkun
Abendua 2005
08 Durango (Plateruena Kafe Antzokia) + Kuraia 

The Solanos
Abendua 2005
02 Zaragoza  + Zizateh 
03 Sallent (L'Envelant) + Strombers 
04 Cardona (Mercat del Blat) + Zizateh 
05 Manresa (El Vermell)
06 Barcelona (Sidecar)
08 Orio (Txosnak) + IPI 
10 Alegi (Gaztetxea)
23 Hernani (Haida taberna)


